
«Қазақстан Республикасы мен Халықаралық Валюта Қоры арасындағы Кавказ, Орталық Азия және Моңғолия үшін әлеуетті дамытудың өңірлік орталығы туралы өзара түсіністік жөнінде меморандумды ратификациялау туралы» Қазақстан Республикасы Заңының жобасы туралы» Қазақстан Республикасының Үкіметі қаулысының жобасына
ТҮСІНДІРМЕ ЖАЗБА

1. Әзірлеуші - мемлекеттік органның атауы
Қазақстан Республикасының Ұлттық Банкі (бұдан әрі – ҚРҰБ).
2. Тиісті құқықтық актілерге, Қазақстан Республикасы ратификациялаған халықаралық шарттардың нормаларына, Қазақстан Республикасы қатысушысы болып табылатын халықаралық ұйымдардың шешімдеріне, Президенттің, Президент Әкімшілігі, Үкімет және Үкімет Аппараты басшылығының хаттамалық және өзге де тапсырмаларына сілтеме жасай отырып, жобаны қабылдау үшін негіздемелер және/немесе оны қабылдау қажеттігінің басқа да негіздемелері
«Қазақстан Республикасының халықаралық шарттары туралы» Қазақстан Республикасы Заңының (бұдан әрі – Заң) 11-бабының 2) тармағына сәйкес.
3. Жоба бойынша қаржы шығындарының қажеттігі және оның қаржылық қамтамасыз етілуі, оның ішінде қаржыландыру көзі, сондай-ақ қажет болған жағдайда Республикалық бюджет комиссиясының шешімі (тиісті есеп-қисаптар, қаржыландыру көзіне сілтеме, Республикалық бюджет комиссиясы шешімінің көшірмесі міндетті түрде түсіндірме жазбаға қоса беріледі).
Орталықтың операциялық және құрылтай шығыстары ХВҚ, қатысушы мемлекеттер мен донор серіктестердің қаржылық жарналары есебінен жабылатын болады. ХВҚ Орталық Директорының жалақысына, әлеуметтік кепілдіктеріне және тұрғын үйіне жұмсалатын шығыстарды өтейді. Орталық қызметкерлерінің салықтар мен басқа да міндетті аударымдардан босатылуы Алматы қаласының әкімшілігімен (2024 жылғы 18 наурыздағы № 2-52/9966СЛ хат, қоса беріледі) және Республикалық бюджет комиссиясымен (РБК отырысының № 12 хаттамасы, № 2.1.7 қосымша, қоса беріледі) келісілген.
4. Жоба қабылданған жағдайда болжанатын әлеуметтік-экономикалық, құқықтық және (немесе) өзге салдар, сондай-ақ жоба ережелерінің ұлттық қауіпсіздікті қамтамасыз етуге ықпалы
Қаулы жобасын қабылдау әлеуметтік-экономикалық және (немесе) өзге де құқықтық салдарға әкеп соқтырмайды, сондай-ақ ұлттық қауіпсіздікті сақтауға ықпал етпейді. Орталық бенефициар елдерге мықты институттар құруға және біліктілігін арттыруда жәрдемдесетін болады.
5. Нақты мақсаттар мен күтілетін нәтижелердің мерзімдері   
Жобаны қабылдаудың мақсаты Меморандумды ратификациялау болып табылады. Ратификациялау процесі 2025 жылы аяқталады деп күтілуде, бұл Орталықтың ҚР-да болу шарттарын заңнамалық деңгейде бекітуге және оның ҚР халықаралық міндеттемелері шеңберінде толыққанды жұмыс істеуін қамтамасыз етуге мүмкіндік береді.
6. Жобада қаралатын мәселелер бойынша Президенттің және/немесе Үкіметтің бұрын қабылданған актілері және олардың іске асырылу нәтижелері туралы мәліметтер
ҚР Президентінің 2024 жылғы 22 қазандағы № 682 Жарлығы.
7. Енгізілетін жоба қабылданған жағдайда заңнаманы оған сәйкес келтіру қажеттігі (басқа нормативтік құқықтық актілерді қабылдау немесе қолданыстағы актілерге өзгерістер және/немесе толықтырулар енгізу талап етілетін-етілмейтінін көрсету) не ондай қажеттіліктің болмауы
Жобаны қабылдау заңнамаға өзгерістер енгізуді қажет етпейді.
8. Ұсынылған халықаралық шарттың жобасын кейіннен ратификациялау қажеттілігі туралы ақпарат   
Меморандум Орталыққа және оның қызметкерлеріне ХВҚ Келісім баптарының IX бабымен көзделген иммунитеттер мен артықшылықтарға қосымша иммунитеттер мен артықшылықтар беру мәселелерін регламенттейді, атап айтқанда: (1) ХВҚ, оның активтері, кірісі мен мүлкі кедендік баждардан, сондай-ақ ХВҚ ресми пайдалану үшін әкелетін немесе әкететін заттарға қатысты әкелуге және әкетуге тыйым салулар мен шектеулерден босату; (2) Орталық қызметкерлерін ХВҚ жүргізетін жалақылар мен төлемдерге қатысты салықтар мен өзге де аударымдарды, сондай-ақ міндетті әлеуметтік медициналық сақтандыруға жарналар, міндетті зейнетақы жарналары сияқты міндетті аударымдарды төлеуден босату.
Бұл ретте, 2017 жылғы 26 желтоқсандағы № 123-VІ ҚРЗ. «Қазақстан Республикасындағы кедендік реттеу туралы» ҚР Кодексі 336-бабы 2-тармағының 4-тармақшасына сәйкес ҚР халықаралық шарттарына сәйкес оларға қатысты кедендік баждарды, салықтарды төлеуден босату көзделген, ЕАЭО кедендік шекарасы арқылы өткізілетін, халықаралық ұйымдардың немесе олардың ЕАЭО кедендік аумағында орналасқан өкілдіктерінің ресми түрде пайдалануына арналған тауарларға арнаулы кедендік рәсім қолданылады.
ҚР әлеуметтік Кодексінің 248-бабы 4-тармағының 3) тармақшасына сәйкес ҚР аумағында тұрақты тұратын, ҚР-дағы халықаралық ұйымдардың өкілдіктерінде жұмыс істейтін жеке тұлғалар Бірыңғай жинақтаушы зейнетақы қорына міндетті зейнетақы жарналарын төлеуді дербес жүзеге асырады.
Сондай-ақ, ҚР салық заңнамасында Орталық қызметкерлерінің жалақысына қатысты салықтар мен міндетті аударымдарды төлеуден босату көзделмеген.
Осыған байланысты Заңның 11-бабының 2-тармағына сәйкес Меморандум ратификациялауға жатады.
9. Кеңсе Басшысы мен Байланыс және ақпарат министрінің 2011 жылғы 20 мамырдағы № 25-1-32қпү/22П-қпү бірлескен бұйрығымен бекітілген «Қазақстан Республикасы Үкіметінің мобильдік кеңсесі» ақпараттық жүйесінде беруге рұқсат етілген қызметтік ақпарат тізбесіне сәйкес мемлекеттік құпия және (немесе) қызметтік ақпарат қамтылған жобаларды қоспағанда, жобаны және оған материалдарды Үкімет мүшелерінің мобильдік құрылғыларына «Қазақстан Республикасы Үкіметінің мобильдік кеңсесі» ақпараттық жүйесі арқылы беру мүмкіндігі
Рұқсат етіледі.
10. Жобаның мемлекеттік органның интернет-ресурсында, сондай-ақ ашық нормативтік құқықтық актілердің интернет-порталында орналастырылғаны туралы ақпарат (күні, байт көлемі)
ҚРҰБ интернет-ресурсында www.nationalbank.kz және ашық НҚА интернет-порталында орналастырылған. 
11. Әлеуметтік маңызы бар қаулы жобасына баспасөз релизінің уәкілетті мемлекеттік органдардың интернет-ресурсында орналастырылғаны туралы ақпарат 
Талап етілмейді.
12. Жобаның Қазақстан Республикасы ратификациялаған халықаралық шарттарға және Қазақстан Республикасы қатысушысы болып табылатын халықаралық ұйымдардың шешімдеріне сәйкестігі
Сәйкес келеді.
13. Жобаның қолданысқа енгізілуіне байланысты жеке кәсіпкерлік субъектілері шығынының азаюын және (немесе) ұлғаюын растайтын есеп-қисаптар нәтижелері
Талап етілмейді.  
14. Қазақстан Республикасы Ұлттық кәсіпкерлер палатасының және кәсіпкерлік субъектілері сараптамалық кеңестері мүшелерінің сараптамалық қорытындысымен келіспеу себептерінің дәлелді негіздемесі
Талап етілмейді.  
15. «Қоғамдық кеңестер туралы» Қазақстан Республикасының Заңында мемлекеттік органда қоғамдық кеңес құру көзделмеген жағдайларды қоспағанда, егер Үкімет қаулысының жобасы азаматтардың құқықтарын, бостандығы мен міндеттерін қозғайтын болса, қоғамдық кеңестің ұсынымымен келіспеу себептерінің негіздемесі
Жоба азаматтардың құқықтарын, бостандығы мен міндеттерін қозғамайды.


Қазақстан Республикасы 
Ұлттық Банкі 
Төрағасының Орынбасары					Ә. Молдабекова

